
IGNACIO GÓMEZ PÉREZ, deputado e portavoz provincial do GRUPO 
SOCIALISTA da Deputación de Ourense, en base ó previsto na Lei de Bases 
Reguladora do Réxime Local, ó artigo 91 e 97, entre outros, do R.O.F. e ó 
Regulamento da Corporación presenta unha MOCIÓN SOBRE A NEFASTA 
XESTIÓN DA POLÍTICA DE SUBVENCIÓNS A CONCELLOS POR PARTE 
DA DEPUTACIÓN PROVINCIAL DE OURENSE, que espera sexa incluída na 
sesión plenaria en base á seguinte: 
 

EXPOSICIÓN DE MOTIVOS 

 

José Manuel Baltar, noutra xogada máis da súa política de fogos de artificio e 
bomno e platillo, saiu nos medios de comunicación, hai meses, como xa nos 
ten acostumados, con grandes titulares e fotos onde se lle poda ver, 
anunciando o cambio de rumbo nesta Deputación á hora de conceder 
subvencións ós concellos. 

Hasta o de agora a política do PP na Deputación era o de subvencións a dedo, 
coa chegada á presidencia de José Manuel Baltar intentouse disfrazar este tipo 
de política, e aínda que se seguen a dar cantidades inxentes de subvencións a 
dedo, creáronse unhas bases practicamente incumplibles para a maior parte 
das corporacións locais. Deste xeito saen subvencións a concurso, dánselle a 
algúns concellos, e os cartos que sobran dos concellos que non as poden 
relaizar volve para o saco das subvencións a dedo. 

Este método demostra que ou ben o actual Presidente intentou enganar a todo 
o mundo, empregando as artimañas de seu pai, ou que é un perfecto 
descoñecedor da política municipal. Nós cremos que o método empregado é 
unha combinación destas dúas variables. 

É notorio que José Manuel Baltar é un perfecto descoñecedor da política 
municipal, posto que é concelleiro-floreiro no Concello de Esgos e que chegou 
hasta a presidencia da Deputación nun proceso dinástico-sucesorio para que a 
súa saga continúe controlando o poder no PP provincial. 

Por elo, e porque é un clamor entre os alcaldes e os concellos da provincia, 
incluídos moitos do PP que se teñen posto en contacto con nós, deben de 
establecerse unhas bases creadas por coñecedores da política municipal, de 
xeito que a concesión de subvencións non sexa unha tutelaxe férrea da 
institución provincial e onde un concello (como hai dúcias de casos), reciba 
unha pequena cantidade de cuartos para realizar unha actividade e o concello 
se vexa obrigado a poñer do seu peto máis do noventa por cento da inversión. 

Polo anteriormente exposto, o Grupo Provincial Socialista somete a 
consideración do Pleno a seguinte PROPOSTA DE ACORDO: 
 
Crear unha comisión plural con representación de todos os Grupos 
políticos da Deputación Provincial de Ourense co fin de fixar uns criterios 
reais e posibles de cumplir para repartir entre os Concellos de xeito plural 
e obxectivo os remanentes das subvencións para entidades locais. 
 

 
 
En Ourense a 23 de marzo de 2015  
 
 

 
Asdo.: Ignacio Gómez Pérez 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
-SR. PRESIDENTE DA DEPUTACIÓN PROVINCIAL DE OURENSE 


